
ARHOLIAD AELODAETH TESTUN – CYFLAWN

18 Ebrill 2026


PAPUR 2

Cyfieithu o’r Gymraeg i’r Saesneg


Hyd yr arholiad: 2 awr a 5 munud*


Ydych chi wedi cael y papur cywir?



* Cewch 5 munud ar ddechrau’r arholiad i ddarllen y papur.  Ni chewch ddechrau teipio’ch cyfieithiad yn ystod y cyfnod hwn.


[bookmark: cysill] (
Rhaid dilyn unrhyw gyfarwyddiadau sydd ar y papur.
Darn 1
 – addasiad o erthygl yn 
Barn
Cyfieithwch y darn. Caniateir defnydd o’r we er mwyn gwirio termau yn unig. 
Darn 2
 – addasiad o erthygl yn 
y gyfrol
 ‘Cymru a’r Môr’
Cynigir cyfieithiad o’r darn
 gan Ddeallusrwydd Artiffisial
 ar y papur
. Bydd gofyn i chi ailysgrifennu’r 
cyfieithiad
 gan ei olygu a’i gywiro er mwyn sicrhau ei fod yn bodloni safonau Aelodaeth Gyflawn. Caniateir defnydd o
’r we i gyfieithu.
*Ni cheir mynediad at e-bost na
c
 unrhyw feddalwedd cof cyfieithu caeedig chwaith. 
)

Mae 7 tudalen i’r papur hwn gan gynnwys y dudalen hon.


PAPUR 2 CYFLAWN – CYFIEITHU O’R GYMRAEG I’R SAESNEG


Darn 1


Fel disgybl, myfyriwr, athro ac ymgynghorydd, rwyf bellach wedi bod yn rhan o system addysg Cymru ers dros hanner canrif, ac wedi dod i’r casgliad ein bod bellach yn symud yn ôl yn hytrach nag ymlaen. Ledled y wlad, mae diffyg arian a’r angen am dorri’n ôl yn gyson yn creu trafferthion, mae’r sefyllfa o ran recriwtio athrawon newydd yn argyfyngus, ac mae llyfrgelloedd ysgolion uwchradd yn diflannu. 

Ar lefel ryngwladol, mae’r darlun yn destun pryder hefyd. Yn ôl canlyniadau PISA, y prawf rhyngwladol sy’n asesu pobl ifanc 15 oed mewn darllen, mathemateg a gwyddoniaeth, mae Cymru bellach tua safle 34 yn y byd, ar yr un lefel yn fras â Fietnam. Nid oes modd parhau fel hyn, ac mae angen chwyldro addysgol yng Nghymru.

Go brin bod un ateb syml i’r holl broblemau, ond un peth a ddaeth yn glir i mi yn ystod ymweliad diweddar â gweriniaeth Iwerddon oedd bod disgyblion ifanc yno yn darllen llawer mwy na disgyblion yng Nghymru. Trwy bolisïau’r llywodraeth ac ymgysylltiad ysgolion â rhieni, roedd disgyblion yn cael eu hannog i ddarllen yn gyson gartref. Mewn ardaloedd difreintiedig, roedd clybiau darllen mewn ysgolion yn cynnig cymorth ychwanegol i’r rhai oedd heb ddigon o gefnogaeth gartref. 

Ffactor arall a ddaeth yn amlwg i mi wrth siarad â phobl oedd bod Iwerddon yn ymfalchïo yn ei diwylliant darllen, tra bod y Cymry, yn ôl pob golwg, wedi colli’r traddodiad o fwynhau prynu a darllen llyfrau.  

Yn amlwg, felly, mae angen ailgynnau’r traddodiad hwn trwy gryfhau’r pwyslais ar ddarllen yn ein cymunedau a’n hysgolion, ac rwy’n gweld hynny fel rhan o’n hunaniaeth fel cenedl – gyda’r glowyr, er enghraifft, yn creu ystafelloedd darllen yn eu neuaddau lles yn y dyddiau a fu, a Griffith Jones trwy ei ysgolion cylchynol yn creu ac yn hybu’r syniad o’r werin lythrennog.

Darn 2


Traddodiad pysgotwyr Cymru erioed fu pysgota’n eithaf agos at y lan gan osgoi unrhyw golli golwg ar y tir. Câi cychod bach eu hwylio neu eu rhwyfo allan i’r pysgodfeydd yn y bore ac yn ôl gyda’r hwyr. Weithiau, ceid digonedd o heigiau o bysgod mudol fel penwaig, un o’r prif bysgod a ddelid, ond oherwydd y gallent gilio am gyfnodau maith, bu’n rhaid i bysgotwyr droi at ffyrdd eraill o ennill eu tamaid. Yn aml, felly, cyfunid pysgota â morwriaeth broffesiynol, llafurio ar ffermydd neu ymroi i ryw waith arall ar y tir. 

Gyda dyfodiad peiriannau ager, datblygodd rhai o drefi’r glannau’n borthladdoedd pysgota mawr. Yr oedd i dreillwyr ager lu o fanteision am nad oeddent ar drugaredd y gwynt, a gallent deithio ymhellach a thynnu rhwydi’n gyflymach a mwy effeithiol.

Man cychwyn hanes Aberdaugleddau fel porthladd pysgota oedd dyfodiad grŵp o Grynwyr o Nantucket ym 1792 â’u bryd ar ddatblygu marchnad i gynhyrchion pysgodfeydd Newfoundland, yn enwedig olew morfilod i oleuo’r strydoedd. Er gwaethaf ymdrechion cwmni’r dociau i fanteisio ar y fasnach cludo teithwyr ar draws Môr Iwerydd, sylweddolwyd o dipyn i beth mai’r diwydiant pysgota a roddai’r incwm mwyaf dibynadwy iddynt. 

Ar ôl dibynnu’n wreiddiol ar fewnforio iâ o Norwy, agorwyd ffatrïoedd iâ lleol yn Aberdaugleddau ddiwedd y bedwaredd ganrif ar bymtheg, ac yno hefyd, erbyn 1908, y cwblhawyd y farchnad bysgod fawr a chanddi gysylltiadau â’r rheiffordd. Erbyn hynny, yr oedd rhyw fil o bysgotwyr yn gweithio yn yr aber, a oedd wedi tyfu’n un o bedwar prif borthladd pysgota Cymru a Lloegr. 

Er i brotestiadau lleol yn erbyn y mwg drewllyd, afiach arwain at achos llys, ni lwyddwyd i atal yr ehangu aruthrol ar y prosesu diwydiannol erbyn y 1930au, ac adeg penllanw cynnyrch y porthladd, câi rhyw 59,000 o dunelli o benwaig eu glanio.

(Mae cyfieithiad DA o'r darn hwn yn dilyn ar y dudalen nesaf.)























Cyfieithiad Deallusrwydd Artiffisial (AI) o Ddarn 2 

The tradition of Welsh fishermen was always to fish fairly close to the shore, avoiding losing sight of the land. Small boats were sailed or rowed out to the fishing grounds in the morning and returned in the evening. At times, there were plentiful shoals of migratory fish such as herring, one of the main species caught, but because they could disappear for long periods, fishermen had to turn to other ways of earning a living. Often, therefore, fishing was combined with professional seafaring, working on farms, or engaging in other types of land-based work.

With the arrival of steam engines, some coastal towns developed into major fishing ports. Steam trawlers had many advantages, as they were not at the mercy of the wind and could travel further and haul nets more quickly and efficiently.

The starting point for Milford Haven’s history as a fishing port was the arrival of a group of Quakers from Nantucket in 1792, intending to develop a market for the products of the Newfoundland fisheries, especially whale oil for street lighting. Despite the dock company’s attempts to capitalise on transatlantic passenger transport, it gradually became clear that the fishing industry provided the most reliable income.

After originally relying on importing ice from Norway, local ice factories were opened in Milford Haven towards the end of the nineteenth century, and by 1908 a large fish market with railway connections had been completed there. By then, around a thousand fishermen were working in the estuary, which had grown into one of the four main fishing ports of Wales and England.

Although local protests against the foul, unhealthy smoke led to a court case, they failed to prevent the rapid expansion of industrial processing by the 1930s, and at the height of the port’s output, some 59,000 tonnes of herring were landed.

